
«Հայաստանի Հանրապետության ջրային օրենսգրքում փոփոխություն կատարելու մասին», «Հայաստանի Հանրապետության ջրի ազգային ծրագրի մասին օրենքում լրացումներ և փոփոխություններ կատարելու մասին» Հայաստանի Հանրապետության օրենքների նախագծերին հավանություն տալու մասին» 
 Հայաստանի Հանրապետության կառավարության որոշման նախագծի
	1. Վարչապետի աշխատակազմի տարածքային զարգացման և շրջակա միջավայրի հարցերի վարչության և իրավաբանական վարչության եզրակացությունները
	25.02.2025թ.

	
	N 02/12.2/5534-2025

	1) Տարածքային զարգացման և շրջակա միջավայրի հարցերի  վարչության եզրակացություն

	1. «Հայաստանի Հանրապետության ջրային օրենսգրքում փոփոխություն կատարելու մասին» ՀՀ օրենքի նախագծի (այսուհետ՝ Նախագիծ) վերաբերյալ առկա են հետևյալ նկատառումները՝
Նախագծի՝
1) 1-ին հոդվածով ՀՀ ջրային օրենսգրքի՝ նոր խմբագրությամբ շարադրվող 26-րդ հոդվածի՝
· վերնագրում «մակերևութային ջրային ռեսուրսների նվազման հետևանքների կանխումը» ձևակերպումն առաջարկում ենք խմբագրել:
Այս մասով հարկ է նշել, որ եթե Տարածքային զարգացման և շրջակա միջավայրի նախարարական կոմիտեի 2024 թվականի հունվարի 30-ի նիստի N ԿԱ/36-2024 արձանագրության 1-ին կետի ա. ենթակետով տրված հանձնարարականի հիման վրա ապահովվում է ՀՀ կառավարության 2024 թվականի փետրվարի 1-ի «Ախուրյանի ջրավազանային տարածքի ստորերկրյա ջրերի մակարդակի նվազման հետևանքները մեղմելու մասին» N 141-Ա որոշման լիազորող նորմը, ապաանհրաժեշտ է նկատի ունենալ, որ այդ որոշմամբ նախատեսվել է ստորերկրյա ջրերի մակարդակի նվազման հետևանքների մեղմման գործողությունները:



· 1-ին մասի համաձայն՝ գետերի վարարումների հետևանքով հեղեղումները կանխելու, ոռոգելի աղակալված հողերի լվացման, ոռոգելի հողերին խոնավալիցք հաղորդելու և ոռոգում կատարելու նպատակով՝ ջուրը սույն օրենսգրքի պահանջներին համապատասխան տրված ջրօգտագործման թույլտվությամբ ջրօգտագործողներին մատակարարվում են անհատույց՝ Կառավարության որոշմամբ, որով սահմանվում են նաև մատակարարման ժամանակահատվածները և հողատարածքների առավելագույն մակերեսները:
Լրացուցիչ պարզաբանման կարիք ունի, թե արդյո՞ք ոռոգում կատարելու նպատակով ջուրը տրամադրվելու է բոլոր ջրօգտագործողներին, թե՞ միայն Նախագծի կարգավորումներով նախատեսված դեպքերում՝ հաշվի առնելով, որ սույն խմբագրման արդյունքում փաստացի ջրօգտագործման թույլտվություն ունեցող բոլոր ջրօգտագործողներին ոռոգման ջուրը մատակարարվելու է անհատույց:
Բացի այդ, հստակեցման կարիք ունի, թե արդյո՞ք ոռոգելի աղակալված հողերի լվացման, ոռոգելի հողերին խոնավալիցք հաղորդելու նպատակով տրամադրվող ջուրը վերաբերվում է ինքնահոս եղանակով հաշվառված և ոչ ջրամբարներից բաց թողնված ջրին, եթե այո, ապա առաջարկվում է խմբագրել՝ հաշվի առնելով օրինակ՝ ՀՀ կառավարության 2024 թվականի ապրիլի 18-ի N 530-Ա որոշումը և համանման այլ որոշումները, համաձայն որոնց՝ տրված ջրօգտագործման թույլտվությամբ թույլատրվել է ոռոգելի աղակալված հողերի լվացման և խոնավալիցք հաղորդելու նպատակով, բացառապես ինքնահոս եղանակով հաշվառված և ոչ ջրամբարներից բաց թողնված ոռոգման ջուրը մատակարարել անհատույց:

· 2-րդ մասով նախատեսված է, որ մակերևութային ջրային ռեսուրսների նվազման հետևանքները կանխելու և ջրալրում իրականացնելու նպատակով մակերևութային ջրերը կարող են տեղափոխվել՝ անհատույց՝ Կառավարության որոշմամբ, ինչը չի համապատասխանում իրավական որոշակիության սկզբունքին:















· 3-րդ մասը, հետագա տարընկալումներից խուսափելու նպատակով, կետադրության տեսանկյունից առաջարկվում է խմբագրել, հակառակ դեպքում շարադրանքից ենթադրվում է, որ տվյալ ջրերը առանց ջրօգտագործման թույլտվության տեղափոխվում են ջրային ռեսուրսների և պահպանության մարմնի գրավոր համաձայնությամբ:

2. «Հայաստանի Հանրապետության ջրի ազգային ծրագրի մասին օրենքում լրացումներ և փոփոխություններ կատարելու մասին» ՀՀ օրենքի նախագծի 1-ին հոդվածում լրացուցիչ պարզաբանման կարիք ունի ոչ հեռանկարային ծրագրերի դեպքերը չնախատեսելու հարցը՝ հաշվի առնելով, որ այս պարագայում ենթադրվում է, որ վերջիններս չեն սահմանվելու ՀՀ կառավարության կողմից:

3. Վարչապետի 2024 թվականի դեկտեմբերի 19-ի N 02/08.86/43837-2024 հանձնարարականի տեսանկյունից առաջարկվում է քննարկել Նախագծերի հիմնավորման «Կապը ռազմավարական փաստաթղթերի հետ» բաժնի խմբագրման կամ Վարչապետի գրավոր համաձայնության ներկայացման հարցը:
	


Նախագծով առաջարկվող 26-րդ հոդվածի վերնագիրը և 1-ին հոդվածը խմբագրվել են՝ առաջարկվող կարգավորումը տարածելով թե՛ մակերևութային, թե՛ ստորերկրյա մակերևութային ջրային ռեսուրսների նվազման հետևանքները մեղմելուն։
Այս համատեքստում անհրաժեշտ է նշել, որ կլիմայի դինամիկ վատթարացման արդյունքում և ջրային ռեսուրսների նվազման պայմաններում հնարավոր են իրավիճակներ, երբ որոշ գետավազաններում կամ ջրավազաններում առկա լինեն չօգտագործվող կամ տվյալ տարածաշրջանի համար տվյալ ժամանակահատվածում պահանջարկ չունեցող (ազատ) մակերևութային ջրային ռեսուրսները, որոնք տեխնիկապես հնարավոր չի լինի ամբարել, սակայն հնարավոր է տեղափոխել մեկ այլ գետավազան կամ ջրավազան՝ որտեղ  զգացվում է մակերևութային ջրային ռեսուրսների պահանջարկ։

Ընդունվել է 1-ին մասը խմբագրվել է, միաժամանակ ներկայացվում է պարզաբանում.
Ոռոգելի աղակալված հողերի լվացման, ոռոգելի հողերին խոնավալիցք հաղորդելու և ոռոգում կատարելու նպատակով ջրի տրամադրման անհրաժեշտությունը պայմանավորված է լինելու յուրաքանչյուր տարվա գետերի վարարման  կանխատեսումներից, մասնավորապես Հիդրոմետ ծառայության տեղեկատվության հիման վևա վերլուծվելու է հնարավոր տեղումների քանակը, ձնհալի ինտենսիվությունը, որոշ դեպքերում նաև ջրամբարների լցվածությունը և այլն, դրանով պայմանավորված Կառավարության որոշման կարգավորումներով դիտարկվելու տվյալ տարվա համար գործընթացը իրականացնելու ժամանակաշրջանը և հողատարածքների առավելագույն մակերեսները, ընդ որում անհատույց է մատակարարվելու՝ բացառությամբ ինքնահոս եղանակով հաշվառվող և ոչ ջրամբարներից բաց թաղնվող ջրերը։ 
 Վերջին տարիներին Կառավարության որոշումներով անհատույց տրամադրվել է մինչև 10 հա հողատարածք ունեցող ջրօգտագործոսներին, որը պայմանավորված է նաև սոցիալական աջակցությամբ։ Այս ամենը նախատեսվում է քննարկել Կառավարության որոշման շրջանակներում՝ չծանրացնելով օրենքով սահմանվող կարգավորումները։

Ընդունվել է։ Նախագծի 2-րդ մասը լրամշակվել է։
Բացի այդ ջրային ռեսուրսների տեղափոխման միջոցով ջրային ռեսուրսների նվազման հետևանքները մեղմելու և ջրալրում իրականացնելու անհրաժեշտությունն ու  նպատակահարմարությունը որոշելու է Կառավարությունը՝ անհրաժեշտ համարելու դեպքում նույն որոշմամբ սահմանելով դրա անհատույց լինելու հանգամանքը, ինչը պայմանավորված է լինելու տվյալ իրավիճակից և ժամանակաշրանից։ Օրինակ եթե ջրային ռեսուրսների  տեղափոխումը նախատեսվելու է իրականացնել տվյալ տարածաշրջանի ոչ ոռոգման ժամանակաշրջանում (նոյեմբեր, դեկտեմբեր, հունվար, փետրվար և մարտ ամիսների ընթացքում) և ինքնահոս տարբերակով, ապա այն լինելու է անհատույց՝ ջուր տեղափոխող ենթակառուցվածքներ շահագործող կազմակերպությունների համար հարկային պարտավորություններ չառաջանալու նպատակով։

 Ընդունվել է Նախագծի 3-րդ մասը խմբագրվել է։
Միաժամանակ ներկայացվել է պարզաբանում՝ Կառավարության իրավաբանական վարչության եզրակացությամբ դիտարկված՝ Նախագծի 3-րդ մասի վերաբերյալ։


Ընդունվել է ՀՀ օրենքի նախագծով առաջարկվող լրացումներում «հեռանկարային ծրագրեր» եզրույթը խմբագրվել է «ծրագրեր» եզրույթով որը իր մեջ ներառում է ոլորտին վերաբերող, թե՛ կարճաժամկետ, թե՛ միջնաժամկետ, թե երկարաժամկետ ծրագրերը։



Նախագծերի հիմնավորման «Կապը ռազմավարական փաստաթղթերի հետ» բաժնի խմբագրվել է՝ ներկայացվել է կապը ՀՀ վարչապետի 18.08.2021թ. N 1363-Ա որոշմամբ սահմանված ՀՀ կառավարության (2021-2026թթ.) Ծրագրի պահանջների հետ։ 

	2) Իրավաբանական վարչության եզրակացություն

	1. «Հայաստանի Հանրապետության ջրային օրենսգրքում փոփոխություն կատարելու մասին» օրենքի նախագծի 1-ին հոդվածով օրենսգրքի նոր խմբագրությամբ շարադրվող 26-րդ հոդվածի 1-ին մասի համաձայն՝ գետերի վարարումների հետևանքով հեղեղումները կանխելու, ոռոգելի աղակալված հողերի լվացման, ոռոգելի հողերին խոնավալիցք հաղորդելու և ոռոգում կատարելու նպատակով՝ ջուրը սույն օրենսգրքի պահանջներին համապատասխան տրված ջրօգտագործման թույլտվությամբ ջրօգտագործողներին մատակարարվում են անհատույց (...), սակայն պարզաբանված չէ, թե, օրինակ՝ անհատույց ոռոգում կատարելու դեպքում, ինչու պետք է յուրաքանչուր դեպքում Կառավարությունը անհատական որոշումներ ընդունի:





















































2. Նախագծի 1-ին հոդվածով օրենսգրքի նոր խմբագրությամբ շարադրվող 26-րդ հոդվածի 2-րդ մասի համաձայն՝ մակերևութային ջրային ռեսուրսների նվազման հետևանքները կանխելու և ջրալրում իրականացնելու նպատակով մակերևութային ջրերը կարող են տեղափոխվել՝ անհատույց՝ Կառավարության որոշմամբ։ Մինչդեռ վերոնշյալ դրույթը որոշակիացման կարիք ունի, քանզի առաջարկվող դրույթի կարգավորման առարկան որոշակիացված չէ: Միաժամանակ, պարզ չէ՝ որտեղից որտեղ պետք է ջուրը տեղափոխվի, կամ ինչ է նշանակում անհատույց ջրի տեղափոխումը:


































3. Նախագծի 1-ին հոդվածով օրենսգրքի նոր խմբագրությամբ շարադրվող 26-րդ հոդվածի 3-րդ մասի համաձայն՝ սույն հոդվածի 2-րդ մասով սահմանված ջրերը տեղափոխվում են առանց ջրօգտագործման թույլտվության ջրային ռեսուրսների կառավարման և պահպանության մարմնի գրավոր համաձայնությամբ, մինչդեռ պարզ չէ, թե որ դեպքերում է պահանջվում վերոնշյալ մարմնի գրավոր համաձայնությունը, որի պայմաններում նախագծում առաջարկվում է նման դրույթ նախատեսել, ուստի գտնում ենք, որ օրենսգրքում վերոնշյալ բովանդակությամբ նորմ ամրագրելու անհրաժեշտությունը պարզաբանված չէ:

















4.  «Հայաստանի Հանրապետության ջրի ազգային ծրագրի մասին» օրենքում լրացումներ և փոփոխություններ կատարելու մասին» օրենքի նախագծով առաջարկվում է Կառավարությանը վերապահել նոր լիազորություն, համաձայն որի՝ Կառավարությունը սահմանելու է ջրօգտագործման առանձին ոլորտների հայեցակարգեր, ինչպես նաև հեռանկարային ծրագրեր, մինչդեռ լրացվող դրույթների անհրաժեշտությունը բավարար չափով պարզաբանված չէ, որի պարագայում հնարավոր չէ գնահատել Կառավարությանը վերապահվող լիազորությունների իրավաչափությունը:

	Ներկայացվում է պարզաբանում.
Կառավարության որոշում ընդունելու հանգամանքը պայմանավորված է Նախագծով ներկայացրած 26-րդ հոդվածի 1-ին մասով թվարկված նպատակներով ջրի մատակարարման անհրաժեշտության գնահատմամբ, ինչը պայմանավորված է լինելու յուրաքանչյուր տարվա գետերի վարարման  կանխատեսումներից, մասնավորապես Հիդրոմետ ծառայության տեղեկատվության հիման վևա վերլուծվելու է հնարավոր տեղումների քանակը, ձնհալի ինտենսիվությունը, որոշ դեպքերում նաև ջրամբարների լցվածությունը և այլն, դրանով պայմանավորված Կառավարության որոշման կարգավորումներով դիտարկվելու տվյալ տարվա համար գործընթացը իրականացնելու ժամանակաշրջանը և հողատարածքների առավելագույն մակերեսները։
Միաժամանակ հարկ է նշել, որ ջուր մատակարարող («Ջրառ» ՓԲԸ, ՋՕԸ) կազմակերպությունների մոտ՝ ջրի հաշվառումով պայմանավորված առաջանում է հարկային պարտավորություններ։ Հարկային պարտավորությունների առաջացման մասով անհրաժեշտ է նշել ՀՀ Հարկային օրենսգրքի 62-րդ հոդվածի 7-րդ մասի սահմանումը՝ «7. Կառավարության որոշումների հիման վրա ԱԱՀ վճարողների կողմից ապրանքի մատակարարման, աշխատանքի կատարման կամ ծառայության մատուցման անհատույց գործարքների դեպքում ԱԱՀ-ով հարկման բազան համարվում է 0 դրամ, իսկ իրական արժեքից ցածր արժեքով հատուցմամբ գործարքների դեպքում ԱԱՀ-ով հարկման բազա է համարվում ստացման ենթակա հատուցման գումարը` առանց ԱԱՀ-ի:» Համաձայն նշված դրույթի կարգավորումների՝ անհրաժեշտ է որ Կառավարության կողմից ընդունված համապատասխան որոշման հիմքով է ջրօգտագործողներին ջուրը անհատույց տրամադրվելու։ Յուրաքանչյուր դեպքում Կառավարությունը անհատական որոշումներ ընդունումը պայմանավորված է լինելու նախևառաջ տվյալ տարվա համար կանխատեսվող վարարային ջրերի հոսքից, տարածաշրջանից և ժամանակաշրջանից, դրանով ել պայմանավորված քննարկվելու է ջուրը անհատույց տրամադրելու նպատակահարմարություննու անհրաժեշտությունը։ Միաժամանակ անհրաժեշտ է ուշադրություն դարձնել այն հանգամանքին, որ եթե գետերի վարարումների հետևանքով հեղեղումները կանխելու, ոռոգելի աղակալված հողերի լվացման, ոռոգելի հողերին խոնավալիցք հաղորդելու գործընթացը հնարավոր լինի նախատեսել ոչ թե տվյալ տարվա, այլ ավելի երկարաժամկետ  ժամանակաշրջանի համար, ապա ոռոգման նպատակով ջուրը անհատոիյց տրամադրելու գործընթացը հնարավոր է կանխատեսել և իրականացնել միայն տվյալ տարվա կտրվածքով, քանի որ յուրաքանչյուր տարվա կանխատեսումներով է պայմանավորված լինելու վարարային ջրերի առաջացման և լիցքաթափման ժամանակահատվածը, ինչպես նաև ջրածավալները, ինչով էլ պայմանավորված դիտարկվելու է տվյալ տարվա համար այդ ջրերի ոռոգման նպատակով անհատույց տրամադրելու հանգամանքը։ Այլ դեպքում իմպերատիվ նորմ կդառնա և պետության համար պարտադիր կդառնա վարարումների ժամանակահատվածում ոռոգման նպատակով անհատույց տրամադրելը՝ անկախ անհրաժեշտ ջրածավալներից։     
Ընդհանուր առմամբ Նախագծով առաջարկվող իրավակարգավորումները լիազորում են Կառավարությանը որոշումներ ընդունելու, թե՛ յուրաքանչյուր տարվա անհրաժեշտությամբ, թե՛ երկարաժամկետ համարելու պարագայում։

 Ընդունվել է 26-րդ հոդվածի 2-րդ մասը խմբագրվել է։ 
Միաժամանակ ներկայացնում ենք ջրի տեղափոխման օրինակ և համապատասխան պարզաբանումներ.
ՀՀ կառավարության 01.02.2024թ. «Ախուրյանի ջրավազանային տարածքի ստորերկրյա ջրերի մակարդակի նվազման հետևանքները մեղմելու մասին» N 141-Ա որոշումը, որով Ախուրյանի ջրավազանային տարածքի ստորերկրյա ջրերի մակարդակի նվազման հետևանքները մեղմելու նպատակով թույլատրվել է Արաքս գետի ջուրը տեղափոխել դեպի Մեծամորի գետավազան, ինչը պայմանավորված է տվյալ տարածաշրջանի սակավաջրությամբ ու ստորերկրյա ջրային ռեսուրսների վրա կլիմայի փոփոխության ազդեցությամբ։ Նշված տարածաշրջանում դիտվում է ջրային ռեսուրսի հավասարակշռված էկոլոգիական վիճակի խախտում և առկա է արտեզյան հորիզոնների և Մեծամոր գետի ջրատվության նվազում, որը կարող է հանգեցնել տվյալ տարածաշրջանի ջրային ռեսուրսի հյուծմանը։ Այս օրինակը ջրի տեղափոխման երկարաժամկետ գործընթաց է, սական կան դեպքեր երբ անհրաժեշտ է լինելու հրատապ որոշումներ կայացնել՝ ջրային ռեսուրսների տեղափոխման միջոցով ջրային ռեսուրսների նվազման հետևանքները մեղմելու համար և ջրալրում իրականացնելու անհրաժեշտությունն ու  նպատակահարմարությունը որոշելու է Կառավարությունը՝ անհրաժեշտ համարելու դեպքում նույն որոշմամբ սահմանելով դրա անհատույց լինելու հանգամանքը, ինչը պայմանավորված է լինելու տվյալ իրավիճակից և ժամանակաշրանից։ Օրինակ եթե ջրային ռեսուրսների  տեղափոխումը նախատեսվելու է իրականացնել տվյալ տարածաշրջանի ոչ ոռոգման ժամանակաշրջանում (հիմնականում նոյեմբեր, դեկտեմբեր, հունվար, փետրվար և մարտ ամիսների ընթացքում), ապա այն լինելու է անհատույց՝ ջուր տեղափոխող ենթակառուցվածքներ շահագործող կազմակերպությունների համար հարկային պարտավորություններ չառաջանալու նպատակով։

Ներկայացվում է պարզաբանում.
Անհրաժեշտ է նշել հետևյալը, որ մակերևութային ջրային ռեսուրսները տեղափոխելու հանգամանքը պայմանավորված է լինելու մակերևութային ջրային ռեսուրսների նվազմամբ, այն իրավիճակում երբ որոշ գետավազաններում կամ ջրավազաններում առկա լինեն չօգտագործվող կամ տվյալ տարածաշրջանի համար տվյալ ժամանակահատվածում պահանջարկ չունեցող մակերևութային ջրային ռեսուրսներ, որոնք տեխնիկապես հնարավոր չի լինի ամբարել, սակայն հնարավոր է տեղափոխել մեկ այլ գետավազան կամ ջրավազան՝ որտեղ զգացվում է մակերևութային ջրային ռեսուրսների պահանջարկ։ Նշված հանգամանքը բնության մեջ հնարավոր չէ կանխատեսել, ինչը նշանակում է, որ հնարավոր չէ այն նախատեսել ջրօգտագործման թույտվության ստացման հայտերում։ Նման իրավիճակում անհրաժեշտություն է առաջանալու շտապ/սեղմ ժամկետում որոշում կայացնել և ջրային ռեսուրսների կառավարման և պահպանության մարմնի հետ համաձայնեցնելով իրականացնել ջրի տեղափոխում։ Հարկ է նշել, որ գործող օրենսդրությանն համապատասխան՝ ջրօգտագործման թույլտվության ստացման ընթացակարգը երկարաժամկետ գործընթաց է իրենից ենթադրում է փաթեթի կազմում և ներկայացում, հայտի գնագատում և այլն, այն ստանալու համար պահանջվում է շուրջ 50 աշխատանքային օր, որի պարագայում հնարավոր է ուշացած լինի ջրային ռեսուրսները  տեղափոխման անհրաժեշտությունը, ինչպես նաև հնարավոր է արդեն իսկ սպառված լինեն տեղափոխման համար անհրաժեշտ ջրաքանակները։ 
Նախագիծը լրամշակվել է առաջարկվող՝ «հեռանկարային ծրագրեր» բառակապակցության փոխարեն առաջարկվում է գրել «ծրագրեր», հաշվի առնելով, հետևյալը «Հայաստանի Հանրապետության ջրի ազգային ծրագրի մասին» ՀՀ օրենքի համապատասխան դրույթներով ամրագրված են խմելու և ոռոգման ոլորտի ռազմավարական ծրագրերը՝  ՀՀ կառավարության կողմից սահմանելու դրույթները։ 
Խմելու և ոռոգման ոլորտի հայեցակարգերի և ծրագրերի (կարճաժամկետ, միջնաժամկետ, երկարաժամկետ և այլն) սահմանման լիազորությունները հստակեցնելու և դրանք կառավարությանը վերապահելու նպատակով մշակվել և շրջանառության մեջ է դրվել վերը նշված օրենքի նախագիծը։ Որպես օրինակ կարելի է դիտարկել՝ ՀՀ կառավարության 14.10.2021թ. «Մինչև 3 հա հողատարածքներում կաթիլային, անձրևացման ոռոգման համակարգերի ներդրման դեպքում ջրօգտագործողներին ոռոգման ջրի վարձավճարի փոխհատուցման ծրագիրը հաստատելու մասին» N 1695-Լ որոշումը, որի ընդունման հիմքում նշվել է Հայաստանի Հանրապետության Սահմանադրության 146-րդ հոդվածի 4-րդ մասը։

	      2․ Տարածքային զարգացման և շրջակա միջավայրի նախարարական կոմիտե 2025 թվականի ապրիլի 21-ի նիստի N ԿԱ/114-2025 արձանագրությամբ տրված հանձնարարական
	21.04.2025թ.

	
	N ԿԱ/114-2025, կետ 1

	Տարածքային կառավարման և ենթակառուցվածքների նախարարությանը նախագիծը լրամշակել Տարածքային զարգացման և շրջակա միջավայրի նախարարական կոմիտեի նիստի և Շրջակա միջավայրի նախարար Հակոբ Սիմիդյանի մոտ կայանալիք քննարկման արդյունքների հիման վրա:
Հարցի քննարկման ընթացքում ներկայացվեց նաև հետևյալ առաջարկությունը՝
1) Առաջարկել Շրջակա միջավայրի նախարար Հակոբ Սիմիդյանին կազմակերպել աշխատանքային քննարկում Տարածքային կառավարման և ենթակառուցվածքների նախարարության և շահագրգիռ այլ մարմինների մասնակցությամբ՝ նախագիծը, ինչպես նաև ավելցուկային ջրերի, դրանց հետագա օգտագործման նպատակների, վերջին 10-20 տարիների տեղումների և գետերի վարարումների ուսումնասիրության արդյունքների հիման վրա ջրօգտագործողներին անվճար մատակարարվող ջրի ծավալի որոշման համար համապատասխան շեմի սահմանման վերաբերյալ հարցերը համատեղ քննարկելու նպատակով, միաժամանակ՝ Վարչապետի աշխատակազմի ղեկավարի տեղակալ Արմենակ Խաչատրյանի և Վարչապետի աշխատակազմի իրավաբանական վարչության պետ Հայկ Կեսոյանի առաջարկությունների համաձայն՝ դիտարկելով նաև ՀՀ կառավարության կողմից յուրաքանչյուր դեպքի համար անհատական որոշումների ընդունման փոխարեն ՀՀ կառավարության իրավասությունների շրջանակում համապատասխան գործընթացի իրականացման կարգի սահմանման հարցը:
	«Հայաստանի Հանրապետության ջրային օրենսգրքում փոփոխություն կատարելու մասին» օրենքի նախագիծը ՀՀ շրջակա միջավայրի նախարարությունում կազմակերպված քննարկման արդյունքներով լրամշակվել է։ Ջրօգտագործողներին անվճար մատակարարվող ջրի ծավալի որոշման համար համապատասխան շեմի սահմանումը և անվճար մատակարարվող հողատարածքների սահմանաչափը, ինչպես նաև այլ անհրաժեշտ հարցերը կկարգավորվեն ՀՀ կառավարության կողմից սահմանված կարգով։ Օրենքի լրամշակված նախագիծը համաձայնեցվել է ՀՀ շրջակա միջավայրի նախարարության հետ։  

	3․ ՀՀ շրջակա միջավայրի նախարարություն
	21․07․2025թ.

	
	   № 1/14.2/7946

